
ВОВЕД
I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ
 Со Законот за правата на членовите на семејство  чиј хранител е војник на служење на воениот рок ( „Службен весник на Република Македонија“ 12/94),  се уредуваат правата, условите за стекнување и постапката за остварување на правата на членовите на семејството, во случај кога хранителот не може да ја изврши обврската за нивно издржување поради отслужување на задолжителен воен рок.

Во Законот за одбрана ( „Службен весник на Република Македонија“ број 42/01, 5/03, 58/06 и 110/08), извршувањето на воената обврска беше утврдено како обврска за служење на воениот рок за граѓаните. Со измени и  дополнување на Законот за одбрана ( „Службен весник на Република Македонија“ број 58/06), обврската за служење на воениот рок за граѓаните е престаната,  односно истата е изменета со  воведување на доброволно служење на воениот рок и обврска за служење во резервниот состав.

Со оглед дека е престанато задолжителното служење на воениот рок за граѓаните, престаната е потребата од посебен закон за уредување на правата на членовите на семејство,  чиј хранител е војник на служење на воениот рок. Од овие причини се налага потребата за престанување на важењето на Законот за правата на членовите на семејство  чиј хранител е војник на служење на воениот рок.
II. ЦЕЛИ, НАЧЕЛА И ОСНОВНИ РЕШЕНИЈА 

Предлог на Законот предвидува престанување на важењето на Законот за правата на членовите на семејството чиј хранител е војник на служење на воениот рок.
III. ОЦЕНКА НА ФИНАСИСКИТЕ ПОСЛЕДИЦИ ОД ПРЕДЛОГОТ ЗА  ДОНЕСУВАЊЕ НА ЗАКОНОТ ВРЗ БУЏЕТСКИТЕ И ДРУГИТЕ ЈАВНИ ФИНАНСИСКИ СРЕДСТВА

Предлог на Законот за важењето на Законот за правата на членовите на семејството чиј хранител е војник на служење на воениот рок не предизвикува финансисики средста.

IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИН НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ
Предлог на Законот за престанување на важењето на Законот за правата на членовите на семејството чиј хранител е војник на служење на воениот рок не предизвикува потреба од финансиски средства.

V. СКРАТЕНА ПОСТАПКА ЗА ДОНЕСУВАЊЕ НА ЗАКОН ЗА ПРЕСТАНУВАЊЕ НА ВАЖЕЊЕТО НА ЗАКОНОТ ЗА ПРАВАТА НА ЧЛЕНОВИТЕ НА СЕМЕЈСТВОТО ЧИЈ ХРАНИТЕЛ Е ВОЈНИК НА СЛУЖЕЊЕ НА ВОЕНИОТ РОК

Со оглед на тоа дека се предлага престанок на важноста на Законот за правата на членовите на семејството чиј хранител е војник на служење на воениот рок, согласно со член 170 од Деловникот за работа на Собранието на Република Македонија ( „Службен весник на Република Македонија“ број 91/08 и 119/10) се предлага овој закон да биде донесен по скратена постапка.

ПРЕДЛОГ НА ЗАКОН 

ЗА ПРЕСТАНУВАЊЕ НА ВАЖЕЊЕТО НА ЗАКОНОТ ЗА ПРАВАТА НА ЧЛЕНОВИТЕ НА СЕМЕЈСТВОТО ЧИЈ ХРАНИТЕЛ Е ВОЈНИК НА СЛУЖЕЊЕ НА ВОЕНИОТ РОК

Член 1


Со овој закон престанува да важи Законот за правата на членовите на семејството чиј хранител е војник на служење на воениот рок ( " Службен весник на Република Македонија" бр.12/94).

Член 2


Овој закон влегува во сила осмиот ден  од денот на објавувањето во "Службен весник на Република Македонија".

ОБРАЗЛОЖЕНИЕ НА ПРЕДЛОГОТ ЗА ДОНЕСУВАЊЕ НА ЗАКОН ЗА СОЦИЈАЛНАТА ЗАШТИТА

I. ОЦЕНКА НА СОДРЖИНАТА НА ОДРЕДБИТЕ НА ПРЕДЛОГОТ ЗА ДОНЕСУВАЊЕ  НА ЗАКОНОТ ЗА СОЦИЈАЛНАТА ЗАШТИТА

Предлог на Законот за престанување на важењето на Законот за правата на членовите на семејството чиј хранител е војник на служење на воениот рок содржи одредби за престанување на важењето на пропис кој нема практична примена.
II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Предложеното решение  содржи одредби за престанување на посебните  права на членовите на семејството поради престанување на обврската за хранител за отслужување на воениот рок, со цел за усогласување на правната со фактичката состојба во оваа област.

III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА.

Со овој пропис престанува уредувањето на правата на членовите на семејството чиј хранител е војник на служење на воениот рок
IV. ПРИЧИНИ ЗА ПРЕДЛАГАЊЕ НА ОДРЕДБИ КОИ ИМААТ ПОВРАТНО ДЕЈСТВО

Предлогот на Законот за важењето на Законот за правата на членовите на семејството чиј хранител е војник на служење на воениот рок не предвидува одредби со повратно дејство.

